
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এনক আর্ডেন।
২৩





না খুলিল কেহ; প্রবেশিল আপনিই।

কবরে রাখিয়া আসি প্রাণের পুতলি,

সদ্যঃ শোকাচ্ছন্ন এনি, বসে ছিল একা,

আনমনা, অপরের প্রতি লক্ষ্যহীন;

প্রাচীরের দিকে সুধু ফিরাইয়া মুখ,

আকুল নয়ন ঝরে। ফিলিপ তখন,

দাঁড়াইয়া পার্শ্বদেশে, কহে ভগ্নস্বরে,—

“এনি, আসিয়াছি আমি, অনুগ্রহ চাই।”

উত্তরিলা শোকতপ্ত প্রবল আবেগ,—

“অনুগ্রহ! অনাথিনী দুঃখিনীর কাছে!”

কহিল বসিবার তরে একবার।

দিশাহারা ফিলিপের সঙ্কুচিত মুখ;

লজ্জা আর স্নেহে হৃদে বাধিল সংগ্রাম;

নিকটে বসিয়া পুনঃ কহিল ফিলিপ,—

“জানাতে যে কথা আজি আসিয়াছি আমি,

এনক—তোমার স্বামী, তাঁর অভিপ্রেত।

কহিয়াছি কতবার—করেছ পছন্দ

শ্রেষ্ঠ জনে তুমি, আমা দোঁহাকার মাঝে

প্রতিজ্ঞায় দৃঢ় যেই; জাগিত জীবনে

